
ЖАНУАРЛАРДЫҢ БИОХИМИЯЛЫҚ КӨРСЕТКІШТЕРІНЕ АЗЫҚТЫҚ
ҚОСПАЛАРДЫҢ ӘСЕРІ

Мақалада жануарлардың организміне қоргасын түздарының әсері анықталды. Зерттеу 
кезінде жануарларға азықтық қоспаларға токсикантты қосып беру кезіндегі әсері анықталды. 
Улану кезінде бауыр мен үйқы безі қызметінің бүзылуына байланысты липаза мөлшерінің 
260%-га жогарлаганы, сонымен бірге аминотрансфераза ферментерінің деңгейінің 2,5 есе арт- 
қандыгы байқалды. Бүл өз кезегінде цитологиялық үдерістердің күшейгенін, белок синтезінің 
төмендегенін және зат алмасудың тасмалдануының бүзылгандыгын көрсетеді. Азықтық 
қоспаларға сорбенттер қосып беру кезінде, алынған көрскетіштердің біршама 41-58%-ға дейін 
қалпына келгенін байқаймыз.

Негізгі сөздер: ас қорыту жолы, мочевина, қан, өт, токсиканттар, ферменттер.

ВЛИЯНИЕ КОРМОВОЙ ДОБАВКИ НА БИОХИМИЧЕСКИЕ ПОКАЗАТЕЛИ У
ЖИВОТНЫХ

С.Н. АБДРЕШОВ12, М.А. БЕКЕЖАН1

(1 Алматинский технологический университет, Алматы, Казахстан 
2Институт физиологии человека и животных КН МОН РК, Алматы, Казахстан)

E-mail: SNABDRESHOV@mail.ru

В  статье рассмотрено влияние солей свинца на организм животных. В  исследовании 
было определено действие токсикантов на животных при добавлении с кормом. При отрав
лении выявлено повышение количества липазы на 260%, уровня ферментов аминотранс- 
феразы в2,5 раза, что связано с нарушением деятельности печени и поджелудочной железы. 
Это указывает на усиление цитологических процессов, снижение синтеза белка и нарушение 
транспортной функции обмена веществ. При кормлении животных кормовыми добавками с 
сорбентом наблюдается положительное улучшение этих показателей на 41-58%.

Ключевые слова: пищеварительный тракт, мочевина, кровь, желчь, токсиканты, ферменты. 

INFLUENCE OF FEED ADDITION ON BIOCHEMICAL INDEXES OF ANIMALS

(1Almaty Technological University, Almaty, Kazakhstan 
2Institute of Human and Animal Physiology SK MES RK, Almaty, Kazakhstan)

In this articles are considered the influences o f  salts o f  lead on the organism o f  animals.In 
research, have been examined the effect o f  toxicants on animals by addition with a feed. A t poisoning 
the increase o f  amount o f  lipase by 260%, level o f  enzymes o f  aminotransferaseby 2,5 times, that it is 
related with the violation o f  liver and pancreas activities. It specify to strengthening o f  cytologic 
processes, reduced o f  albumen synthesis and violation o f  a transport function o f  metabolism. A t feeding 
the animals with forage additions and with sorbent have been observed a positive improvement o f  these 
indexesby 41-58%.

Key words: digestive tract, urea, blood, bile, toxicants, enzymes.

Кіріспе
Қазақстан Республикасының тұңғыш 

Президенті Н.Ә. Назарбаевтың тікелей тап- 
сырмаларына сәйкес еліміздің барлық аума- 
ғында ауыл шаруашылығын дамыту, оларды 
әлемдік дағдарыс туғызған жаңа экономика- 
лық жағдайларға орай пайдалану, озық техно- 
логияларды қалыптастыру ауылшаруашылық 
ғылымдары мен кәсіпкерліктердің кезек күт- 
тірмейтін міндеттерінің бірі болып табылады. 
Қазақстан жағдайында қойшаруашылығы 
ауылшаруашылығы өндірісінің басты бағыт- 
тарына жатады. Мал шаруашылығының бұл 
саласының табысты дамуына республикамыз- 
дың жайылымдық жерлерінің молдығымен 
осы саладағы кадрлардың сапасының біршама 
жақсы екендігінің де ықпалы мол.

Соңғы жылдары Елбасы және Қазақстан 
Үкіметі осы саланы дамытуға басты назар 
аударып келеді. Ауылшаруашылығы малда- 
рының өнімділігін арттырудың маңызды фак
торы болып, оларды азықтандыруды ұйымдас- 
тыру, оның мүмкін болған жағдайда рационын 
қамтамасыз ететін барлық элементтерді азық- 
тандыруда оңтайлы мөлшерін және қатына- 
сын қамтамасыз ету табылады [1, 2].

Ауыл шaрyaшылық малдарын дәрyмені 
мол aзықтaрмен aзықтaндырy мәселесі бaрлық 
мал өсіретін шаруашылық пен кәсіпкерлерді 
ойлaндырaтыны сөзсіз. Aзықтық кешен мен 
құрaмa жем құрaмындaғы дәрyмендерге өсі- 
рілетін малдар организмінің жағдайы мен 
өнімділігі тікелей тәyелді [3]. Мал өнімдерін 
aрттырyдa қaзіргі кезеңде түрлі дәрyмендер- 
мен, биологиялық белсенді заттармен азық-

тандыруда маңызды роль атқаруда. Сондық- 
танда, зерттеу жұмыстардың басым көпшілігі 
дәрумендерді кешенді ұзақ жылдар бойы зерт
теу, жасалынған зерттеулер мен тәжірибелер- 
дің, өндірістік сынақтардың нәтижесі болып 
табылады. Зерттелінетін кешендердің құра- 
мындағы дәрумендердің мөлшері мен ара-қа- 
тынасы ауыл шаруашылығы құстары ағзасы- 
на, оның жағдайына, азықты жеуі мен күйзеліс 
деңгейіне, өсірілетін мал түрінің өнімділігіне, 
оның өнімінің мөлшері мен сапасына айтар- 
лықтай әсер ететіні сөзсіз [4]. Ғылыми зерттеу 
жұмыстары дәлелдегендей, синтетикалық ви- 
таминдермен салыстырғанда табиғи көздер- 
ден алынған витаминдердің организмде сіңі- 
рілуі айтарлықтай жоғары екені белгілі[5].

Мал шаруашылығында бұрыннан қолда- 
нылып келе жатқан қалыпты азықтандыру 
теориясы мен практикасы бүгінгі күні қайта 
қарауды талап етеді. Осыған дейін ұсынылып 
келген қалыпты азықтандыру бағытындағы 
азықтар жүгері мен соя негізінде жасалған бо- 
латын. Ол дәнді дақылдардың асқорыту жо- 
лында қорытылып сіңірілуі деңгейіне байла- 
нысты жасақталған [6]. Осыған байланысты 
қазіргі таңда малдың өсуі мен оның қоңды- 
лығын арттыру, жалпы адамдарды мал өнімдері 
ет пен сүтпен қамтамасыз ету қазіргі кездің 
өзекті мәселелерінің бірі болып отыр, сондық- 
тан да зерттеу жұмыстарымыз ауылшаруашы- 
лық малдарының өнімділігін арттыру барысын- 
да түрлі қоспалардың әсерін қарастыруды, олар- 
дың малдардың биохимиялық, физиологиялық 
көрсеткіштеріне әсері, орта факторларына бе- 
йімделін зерттеу маңызды болып саналады.

Осы мақсатта малдардың өнімділігіне 
және функционалдық қызметіне, сыртқы орта 
факторларына төзімділігін арттыру мақсатын- 
да түрлі азықтық қоспалардың әсерін зерттеу 
болып табылады.

Зерттеу нысандары мен әдістері
Зерттеу жұмыстары ҚР БҒМ ҒК Адам 

және жануарлар физиологиясы институтында 
жүргізілді. Зерттеуге қора жағдайында тірі 
салмағы 28-32 кг. болатын қазақтың биязы 
жүнді қойлары алынды. Зерттеу жұмысы ба- 
рысында қойлардың таз қарындарына опера
ция көмегімен түтікше қою арқылы (наркоз: 
тиопентал натрий, 35-45 мг/кг) зерттеулер 
жүргізілді. Операциядан кейін жануарлардың 
ас-қорыту мүшелері қызметінің және салмақта- 
рының қалпына келтіру үшін күтіп-баптау жұ- 
мыстары 10-15 күнге созылды. Жануарлар стан- 
дартты рационда ұсталды. Тәжірибелік жұмыс-

тар төмендегі бағытпен жүргізілді. Жануарлар- 
дың құрсақ күре тамырынан қан алынды.

Бірінші топтағы жануарлар (бірінші ке- 
зең) -  бақылау тобы, қалыпты жағдай кезеңі. 
Екінші кезеңде жануарларға негізгі азықпен 
бірге ауыр металл тұздары, қорғасын ацетаты - 
Pb(C2H3O2)2*3H2O (20 мг/кг) қосылып берілді.

Зерттеу жұмысының үшінші кезеңінде 
негізгі азыққа ауыр металл тұздарымен бірге 
табиғи адсорбенттер бентонит (1 г/кг тірі 
салмағына) қосылып берілді. Ал жұмыстың 
төртінші кезеңінде металл тұздары мен адсор- 
бенттер беру тоқтатылып организмдегі өзге- 
рістер толықтай зерттелінді. Тәжірибе соңын- 
да қойлардың салмағы өлшеніп, қан үлгілері 
алынды. Жануарлар қанының құрамындағы 
аланинаминотрансфераза (АЛТ) мен аспарта- 
таминотрансфераза (АСТ) мөлшерін Райтман- 
Френкель әдісімен, сілтілі фосфотаза белсен- 
ділігі р-глицерофосфат гидролизденуіне негіз- 
делдіп анықталды, а-амилаза мөлшері амило- 
кластикалық әдіс арқылы [7] клиника-диаг- 
ностикалық «Bio-Lachema-Test» (Чехия) жи- 
нағының көмегімен «Віосһет FC-360» (АҚШ) 
биохимиялық анализаторында анықталды.

Алынған мәліметтерді Microsoft Excel 
компьютерлік бағдарламасын пайдаланып 
статистикалық өңдеп және алынған өзгеріс- 
терді жалпыға мәлім Стьюдент пен Фишер 
критерийлерін пайдаланып, Р<0,05 пен 
Р<0,001 аралығын сәйкес деп есептедік.

Нәтижелер және оны талқылау
Металл тұздарымен улану кезінде тірі 

организмде, жалпы қан клеткаларында, бауыр 
мен бүйректе, ас қорыту мүшелерінде көпте- 
ген өзгерістер болатындығы көптеген ғалым- 
дардың еңбектерінде кездеседі, сонымен бірге 
улану кезінде мүшелер мен ұлпаларда қабыну 
үдерістерінің болуы байқалады. Тәжірибе ба- 
рысында жануарлар азығына қорғасын тұзда- 
рын енгізу барысында бауырдың өт бөлу қыз- 
метінің бұзылуы анықталды. Жалпы бұл көр- 
сеткіш қалыпты жағдайда 38,2±0,6 мл/сағ бол- 
са, азыққа қорғасын тұздары қосылғаннан ке- 
йін 2 есеге дейін төмендегені байқалады, яғни 
15,4±1,1 мл/сағ болды. Жануарлар азығына 
сорбенттер берілген кезде бауырдың өт бөлу 
қызметінің төмендегенін (12,3±1,7 мл/сағ) 
байқаймыз. Бұл өз кезегінде ауыр металл тұз- 
дарының бауырдың өт бөлу қызметіне кері 
әсерінің жоғары деңгейде екендігін көрсетеді 
(2-кесте). Ал зерттеу жұмысымыздың басқа 
көрсеткіштерінде азықтық қоспалардағы сор- 
бенттердің оң әсері байқалды. Жануарлар азы-

ғына қорғасын тұздарының қосылу барысында 
өттегі сутегі ионының көрсеткіші (рН) қыш- 
қылдық ортаға ауытқыды. Жалпы қалыпты 
жағдайда өттегі рН 7,4-7,7 көрсеткішін көрсе- 
теді. Азыққа сорбентерді қосылу нәтижесінде 
бұл оң көрсеткіш көрсетті. Өттегі мочевина 
мен аммиак бақылау тобында 45,7±1,2 мг/дл 
және 80,5±2,6 мМ/л мөлшерін көрсетсе, тәжі- 
рибенің екінші кезеңінде бұл көрсеткіштердің 
артқандығы байқалады, әсіресе өттегі аммиак

мөлшерінің 3,5 есе артқандығын көрсетті. Жа- 
науарлардың азықтық қоспаларына сорбент- 
тер беру кезінде бұл көрсеткіштердің төмен- 
дегені, бірақта бірінші кезеңмен салыстыр- 
ғанда 11%-ға және 140%-ға жоғары екендігі 
байқалады (кесте 1). Зерттеу жұмыстары көр- 
сеткендей қорғасын тұздары әсері кезінде ба- 
уыр мен ұйқы бездері қызметінің бұзылған- 
дығын көрсетеді.

Кесте 1 -  Қорғасын тұздары мен сорбенттердің әсерінен өттегі биохимиялық көрсеткіштер

Көрсеткіштер Қалыптыжағдай Қорғасынтұздары Қорғасынтұздары + 
сорбент

Өтмөлшері, мл/сағ 36,2±0,4 15,4±1,1** 12,3±1,7**
рН 7,6±0,05 7,34±0,04* 7,51±0,01
Мочевина, мг/дл 45,6±1,7 59,9±2,4** 51,3±1,5*
Аммиак, мМ/л 80,5±2,6 291,8±20,3** 198,9±21,7**
Ескерту: сенімділік бақылау тобымен салыстырғанда -*P<0,05; -** P<0,01

Ауыр металл тұздары әсерінен ұйқы бе- 
зінің бұзылуын жануарлардың қан құрамын- 
дағы а-амилаза көрсеткіштерінен көруге бо- 
лады, сондай-ақ липаза мен трипсин мөлше- 
рін анықтауды қажет етеді, яғни бұл көрсет- 
кіштердің деңгейіне қарап организмде ұйқы

безінің бұзылуы болудың алғы шарттарын 
анықтауға болады. а-амилаза қалыпты жағ- 
дайда қан және сілекей құрамында болады, 
зерттеу жұмыстары көрсеткендей улану кезінде 
қандағы а-амилаза деңгейінің бірден жоғары 
артқандығын байқаймыз (сурет 1, кесте 2).

бірлік/л

Белгілеулер: ордината осі бойынша амилаза деңгейлерінің өлшем бірлігі, бірлік/л, абцисс осі бойынша: 
тәжірибе кезеңдері.
Сурет 1 -  Қалыпты жағдайдағы, улану және сорбенттердің әсері кезіндегі қандағы а-амилаза деңгейінің 
көрсеткіштері

Жануарлардың азығына сорбенттер бе
ру кезінде а-амилаза концентрация деңгейінің 
2-кезеңмен салыстырған біршама төмендегені 
байқалады, бірақ бұл көрсеткіштер бақылау 
тобымен салыстырғанда жоғары екендігі бай-

қалады (кесте 2, сурет 1). Бұл өз кезегінде 
азықтық қоспалардың құрамына қосылған 
сорбенттердің біршама өзіндік әсері бар екен- 
дігін көрсетті.

Ұйқы безі құрамына маңызды ас қорыту 
ферменттері, оның ішінде трипсин, липаза, 
амилаза және т.б. трипсин белоктар мен пеп- 
тидтерді аминқышқылдарға дейін ыдыратады, 
липаза майларды глицеринге және май қыш- 
қылына, ал амилаза қалған полисахаридтерді 
глюкозаға дейін ыдыратады. Қорғасын тұзда- 
ры әсері кезінде жануарлардың қан құрамын- 
дағы трипсин мен липаза деңгейінің артуы, өз 
кезегінде белоктық алмасуға әсерін тигізеді.

Жануарларды қорғасын тұздары әсері кезінде 
трипсин мен липаза деңгейі 24,3±0,9 және 
34,8±0,7 бірлік/л көрсеткішін көрсетіп, бақы- 
лау тобымен салыстырғанда сәйкесінше 200% 
және 260%-ға артқандығын байқаймыз. Ал 
азықтық қоспаларға сорбенттер беру кезінде 
бұл көрсеткіштердің трипсиннің 58% және ли- 
пазаның 41%-ға төмендегенін байқауға бо- 
лады (кесте 2, сурет 2).

Кесте 2 -  Жануарлардың қалыпты, улану және азықтық қоспалардағы сорбенттердің әсерінен кейінгі қан 
плазмасындағы биохимиялық көрсеткіштер

Көрсеткіштің атауы Бақылау тобы Қорғасын тұздары Қорғасын тұздары + 
бентонит

Жалпы амилаза, бірлік/л 1245,3±39,3 2283,4±41,7** 1756,9±31,9**
Трипсин, ед/ л 7,8±0,3 23,4±0,9** 13,6±0,2*
Липаза, бірлік/л 9,6±0,4 34,6±0,1** 15,9±0,7*
Холестерин, ммоль/л 1,9±0,06 1,2±0,01* 1,5±0,03
Липид, ммоль/л 0,27±0,01 0,72±0,05** 0,25±0,09*
Жалпыбелок, г/л 65,5±4,4 54,2±2,3* 60,7±2,5
Үшглицерид, ммоль/л 0,34±0,01 0,59±0,02** 0,43±0,01*
Г люкоза, ммоль/л 5,9±0,2 13,2±0,3** 8,6±0,2*
Билирубин, ммоль/л 1,35±0,01 1,89±0,03** 1,54±0,05*
Креатинин, ммоль/л 38,9±2,7 31,1±2,9** 35,6±3,1*
Ескерту: сенімділік бақылау тобымен салыстырғанда - P<0,05*; - P<0,01**

трипсин □ липаза

Белгілеулер: ордината осі бойынша трипсин және липаза деңгейінің бірлігі, бірлік/л, абцисс осі бойынша: 
1 -  бақылау кезеңі, 2 -  қорғасын тұзы әсері, 3 -қорғасын тұзы мен бентониттің біріккен әсері.
Сурет 2 -Жануарлардың қанындағы трипсин мен липаза деңгейінің көрсеткіштері

Қорғасын тұздарымен улану кезінде 
жалпы белок мөлшерімен қатар, қандағы мо
чевина, креатинин, билирубин мөлшерлерінің 
де өзгерістерге ұшыратындығы байқалды. 
Жалпы белок мөлшері 8-9%-ға төмендегені

байқалды, бұл көрсеткіш бақылау тобында 
62,3±4,4 г/л болды. Тәжірибелік топта жануар- 
ларда мочевина концентрациясы 45,6±1,7 
мг/дл-ден 59,9±2,4 мг/дл-ге дейін артқандығы 
байқалады, ал билирубин деңгейі 1,35±0,01

ммоль/л-ден 1,89±0,03 ммоль/л-ге дейін 
жоғарлады.

Жануарлардың қан плазмасындағы жал- 
пы белоктың төмендеуі бауырдағы ақуыз син- 
тезінің азаюымен байланысты болғанын жора- 
малдауға болады және де бұл сүзілу мен сіңі- 
рілу процестерінің төмендеуіне алып келді. 
Қан плазмасындағы мочевина мен креатиннің 
шамасы 33 және 14 % төмендеді, бұл өз кезе- 
гінде белоктың түзілуі мен алмасуының 
азаюымен байланысты.

Тәжірибеден көргенiмiздей, қан сары- 
суындағы амилаза белсенділігі мен липаза жә- 
не трписин көрсеткіштерінің артуы, бұл 6іздің 
тәжірибе кезінде улы металл тұзары әсері ке- 
зінде ұйқы безінің бұзылуын байқаймыз, әрі 
металл тұздары организмге кері әсерін тигі- 
зетіндігін көрсетеді.

Жануарлардың қан плазмасындағы AЛТ 
(аланинаминотрансфераза) және AСТ (аспар- 
татаминотарнсфераза) деңгейі, екiншi топтағы 
жануарларда AЛТ көрсеткіші 158,5 бірлік/л-ге 
дейiн, ал ACT деңгейі 183,9 бірлік/л дейін 
артқандығын көрсеттi. Бұл бақылау көрсет- 
кiштерiнен 2,5 есе жоғары болуы, жануарлар- 
дың бауыр мен ұйқы безiндегi цитологиялық 
процестердiң белсендi болғанын дәлелдейді. 
Жоғарыда көрсетiлiп өткендей, жануарлардың 
ауыр металл тұздарымен улану кезінде, тұз- 
дардың трансфераза ферментеріне өзіндік әсе- 
рі бар екендігін көрсетеді.

Зерттеу барысында жануарларда қорға- 
сын тұздарымен улану кезінде жануарлардың 
мүшелері мен ұлпаларында бұзылатындығы 
анықталды, оны төмендегi мәлiметтер дәлел- 
дейді. Тәжірибелік жануарларде бақылау то- 
бымен салыстырғанда қандағы глюкоза, ами
лаза, липаза, сілтілі фосфатаза, жалпы биохи- 
миялық және физика-химиялық көрсеткіште- 
рінің өзгерістері байқалды. Әдебиет мәлімет- 
тері бойынша, улану кезінде организнің өзге 
де мүшелері мен ұлпалардың өзгерістерге 
ұшырайтындығы анықталған [8, 9].

Зерттеу жұмыстарының нәтижесі көр- 
сеткендей, қан биохимиялық көрсеткіштеріне 
сорбенттің әсері біршама оң көрсеткіштер көр- 
сетті. Сорбент өз кезегінде қан сарысуындағы 
билирубин көрсеткішін төмендетті. Табиғи ад
сорбент -  бентонит металл уының зиянды әсе- 
рін баяулатып, тәжірибемізде алынған дерек- 
терде айқын көрініс берді. Азық құрамындағы 
заттардың қажетті мөлшерде сіңірілуі, ішек- 
қарын жолының белсенділік қатынасына, мұн- 
дағы бездердің сөл бөлу қызметімен, әсіресе

ұйқы безі мен бауыр қызметімен тікелей бай
ланысты [10, 11].

Біздің зерттеулеріміз көрсеткендей, тә- 
жірибелік жағдайдағы жануарларда гиперли
пидемия жүретіндігі байқалады, яғни бұл кез- 
де организмде көмірсулар алмасуының бас- 
тапқы сатылары тежеледі, сонымен бірге үш- 
глицеридтердің, холестерин мен липидтердің 
артуы байқалады. Зерттеу нәтижелері көрсет- 
кендей, сорбенттерді жануарлардың улану 
барысында қан сарысуының биохимиялық 
және электролиттік көрсеткіштеріне, сонымен 
бірге зат алмасу үдерістеріне әсері анықталды. 
Біз қолданған сорбент улану кезіндегі болатын 
өзгерістерді біршама қалпына келтіретіндігі 
байқалды. Бұл жұмыстарды әрі толықтай зерт- 
теуді қажет екендігін көрсетті.

Жұмыстың алғашқы кезеңінде қалыпта 
жағдайдағы жануарлардың қан сарысуының 
биохимиялық көрсеткіштері анықталды. Ал 
келесі кезекте екінші топтағы жануарлардың, 
яғни қорғасын тұздары әсері кезіндегі жа- 
нуарлардың биохимиялық көрсеткіштерін ба- 
қылау тобымен салыстыра зерттелді.

Алынған нәтижелерде көрінгендей жа
нуарларда ұйқы безінің бұзылуы кезінде кө- 
мірсудың және белоктың алмасуына байла
нысты өзгерістермен қатар, сулы-тұзды гомео- 
стаздың өзгерісі байқалды. Тәжірибе жұмыс- 
тары көрсеткендей, жануарларда үлгілеу ке- 
зінде биохимиялық маркерлер бойынша қан 
сарысуындағы а-амилаза көрсеткіші бақылау 
тобымен салыстырғанда 2,5 есеге артқандығы 
байқалады.

Қорытынды
1. Жануарлардың ауыр металл тұздары- 

мен, оның ішінде қорғасын тұздарының әсері 
қанның биохимиялық көрсеткіштерінң бақы- 
лау тобымен салыстырғанда кері әсерін тигі- 
зетіндігін көрсетті, бұл өз кезіндегі асқазан 
мен аш ішек бойындағы зат алмасуының бұ- 
зылуына алып келетіндігі анықталды.

2. Таз қарындағы инфузориялар саны 
мен аммиак мөлшеріне қорғасын және мырыш 
тұздарының кері әсері бар екендігі анықталды, 
ал осы көрсеткіштерге табиғи адсорбент -  бен- 
тониттің жануарлар азығына қосу (1г/кг жа- 
нуар салмағына шаққанда) кезінде тиімді екені 
дәлелденді. Жануарларға сорбент берілгеннен 
кейін қанның биохимиялық, физикалық-хи- 
миялық көрсеткіштерінің біршама қалпына ке- 
луі, сорбенттің сорбциялық қасиетінің жоғары 
екендігін көрсетеді. Біз қолданған табиғи 
бентонит негізіндегі сорбент жануарлардың

қорғасын тұздарымен улану кезіндегі болатын 
өзгерістерді біршама қалпына келтіретіндігі 
байқалды. Сорбент өз кезегінде уланудан ке- 
йін болған организмде болған өзгерістерді бір- 
шама бастапқы қалпына келтіретіндігі 
анықталды.

The article presents the results o f  a study o f  the structural and mechanical properties, the 
dependence o f  the objective function and humidity o f  lamb and horse meat on the duration o f  the 
mechanical treatment. Changes in water activity and humidity o f  raw meat, depending on the duration 
o f  the mechanical treatment. It has been established that the use o f  multicomponent brine helps to 
increase water binding capacity (WBC) and improves the structural and mechanical properties o f  lamb 
and horse meat products. Studies have shown that increasing the WBC o f  meat occurs within 5 days o f  
exposure, and the use o f  mechanical treatment helps to increase WBC in the first 24 hours.

